
Shri Rudrachandi Trailokyamangala Kavacham

ஶ்ரீருத்³ரசண்டீ³ த்ரைலோக்யமங்க³ளகவசம்

॥ பூர்வபீடி²கா॥
ஶ்ரீபார்வத்யுவாச ।
தே³வதே³வ ! மஹாதே³வ ! த³யாலோ ! தீ³நவத்ஸல ! ।
கேந ஸித்³தி⁴ம் த³தா³த்யாஶு சண்டீ³ த்ரைலோக்யது³ர்லபா⁴ ॥ 1॥
ஶ்ரீமஹாதே³வ உவாச ।
ருத்³ரேணாராதி⁴தா சண்டீ³ மஹாஸித்³தி⁴ர்ப⁴வேத் ததா³ ।
ருத்³ரரூபா ருத்³ரபா⁴வா ருத்³ரபூ⁴ஷா ஸதா³ஸ்தி²தா ॥ 2॥
ருத்³ரத்⁴யேயா ருத்³ரகே³ஹா ருத்³ராணீ ருத்³ரவல்லபா⁴ ।
ஸர்வதா³ வரதா³ தே³வீ ப்³ரஹ்மஜ்ஞாநப்ரதா³யிநீ ॥ 3॥
ஸர்வபாபஹரா தே³வீ ஸர்வரோக³க்ஷயங்கரீ ।
ஸர்வாரிஷ்டக³தைர்தா³த்ரீ ஸர்வக்³ரஹநிவாரிணீ ॥ 4॥
ஶிவம் தே³ஹி ஶுப⁴ம் தே³ஹிஸுக²ம் தே³ஹிஸதா³ ப்ரியே ! ।
துஷ்டிம் புஷ்டிம் ஜயாரோக்³யம் மங்க³ளாநாம் ச மங்க³ளம் ॥ 5॥
அகாலமரணம் வாபி காலே ம்ரு’த்யுர்யதா³ ப⁴வேத் ।
சண்டீ³ஸ்மரணமாத்ரேண ம்ரு’த்யோர்ம்ரு’த்யுகரம் பரம் ॥ 6॥
ஜ்ஞாத்வா தே³வக³ணா:ஸர்வே சண்ட்³யபூ⁴த்³ ருத்³ரகே³ஹிநீ ।
ருத்³ரசண்டீ³ ததா³ க்²யாதா த்ரைலோக்யே பரமேஶ்வரீ ॥ 7॥
ருத்³ரோऽப⁴வந்மஹாருத்³ரஶ்சண்டீ³பாட²ப்ரஸாத³த: ।
ததா³ ஶாப: ப்ரதா³தவ்ய:ஸ்வீயஸித்³தி⁴ர்யதா³ ஶிவே ! ॥ 8॥
க்ரு’ஷ்ணேநாராதி⁴தா சண்டீ³ க்ரு’ஷ்ணசண்டீ³ ந ஸித்³தி⁴தா³ ।
க்ரு’ஷ்ணநாமத⁴ரா தே³வீ ஸர்வதந்த்ரேஷு கோ³பிதா ॥ 9॥
க்ரு’ஷ்ணசண்டீ³ மஹாதே³வீ ப்ராணாந்தே ந ப்ரகாஶிதா ।
ஜ்ஞாத்வா சண்டீ³ம் ஜக³த் ஸர்வம் க்ரு’ஷ்ணஶாபோऽப⁴வத் ததா³ ॥ 10॥

தத³ந்தே சண்டி³காம் ஜ்ஞாத்வா க்ரு’ஷ்ணஶாபோऽப⁴வந்முதா³ ।
ஸ்வீயபா⁴வே ததா³ தே³வீ அபி⁴ஶாபம் கரோதி ஹி ।
தேந தே ஸ்வீயபாபேந ந ஸித்³‍த்⁴யந்தி கதா³சந ॥ 11॥
ஶ்ரீபார்வத்யுவாச ।
தே³வதே³வ தீ³நநாத² தீ³நப³ந்தோ⁴ ! த³யாநிதே⁴ ! ।
இதா³நீம் வத³ மே நாத² ! சண்டீ³ஸித்³தி⁴கரம் பரம் ॥ 12॥
விநா த்⁴யாநம் விநா பூஜாம் விநா ஜபபராயணம் ।
விநா ஹோமம் விநா மந்த்ரம் விநா ஸாத⁴நஸம்ஜ்ஞகம் ॥ 13॥
அநாயாஸேந ஸித்³‍த்⁴யந்தி கேநோபாயேந தத்³ வத³ ॥
ஶ்ரீமஹாதே³வ உவாச ।
ஶ‍்ரு’ணு பார்வதி ஸுப⁴கே³ ! சண்டீ³ஸித்³தி⁴கரம் பரம் ।
ருத்³ரத்⁴யேயா ருத்³ரசண்டீ³ ப்ரஸந்நா ஸர்வதா³ஸதீ ॥ 14॥
தஸ்யாஹம் கவசம் தே³வி ! கத²யாமி ஶுசிஸ்மிதே ! ।
த்ரைலோக்யே ஸர்வதே³வாநாம் ஸாத⁴நேநைவ யத் ப²லம் ॥ 15॥
தத் ப²லம் லப⁴தே ஸத்³ய: கவசாத்⁴யாயமாத்ரத: ।
ஶதமஷ்டௌ படே²த்³ யஸ்து ஸர்வஸித்³தீ⁴ஶ்வரோ ப⁴வேத் ॥ 16॥
ஶதாவ்ரு’த்திம் படே²த்³ யோ ஹி ஸப்தத்³வீபேஶ்வரோ ப⁴வேத் ।
பஞ்சாஶத் பாட²மாத்ரேண பஞ்சாஶத்³வர்ணஸித்³த⁴யே ॥ 17॥
அஷ்டாவிம்ஶதிபாடே²ந அஷ்டஸித்³தி:⁴ கரே ஸ்தி²தா ।
ஏகாத³ஶ படே²த்³ யஸ்து ருத்³ரஸ்தஸ்ய ப்ரஸந்நதீ:⁴ ॥ 18॥
த³ஶவித்³யா: ப்ரஸித்³த⁴யந்தி ய: படே²த்³ த³ஶதா⁴ ஶிவே ! ।
நவாவ்ரு’த்திம் படே²த்³ யோ ஹி க்³ரஹதே³வப்ரஸந்நதீ: ⁴ ॥ 19॥
அஷ்டாவ்ரு’த்திம் படே²த்³ யஸ்து அஷ்டபாஶைர்விமுச்யதே ।
ஸப்ததா⁴ பாட²மாத்ரேண சிராயுர்ப⁴வேத் த்⁴ருவம் ॥ 20॥
படே²த் ஷஷ்ட²ம் கர்மபே⁴தே³ஷட்கர்மஸித்³த⁴யே த்⁴ருவம் ।
பஞ்சமம் ப்ரபடே²த்³ யஸ்து பஞ்சாத்மா ச ப்ரஸந்நதீ:⁴ ॥ 21॥
சதுர்த²ம் ப்ரபடே²த்³ யஸ்து சதுர்வேத³விதா³ம் வர: ।
த்ரிதா⁴ பாடே² மஹேஶாநி !ஸர்வஶாந்திர்ப⁴விஷ்யதி ॥ 22॥

பாட² த்³வயம் க்ரு’தம் யத்³தி⁴ ஸர்வகாம்யம் ப்ரஸாத⁴யேத் ।
ஏகதா⁴ பாட²மாத்ரேண சண்டீ³ஸித்³தி⁴ர்ப⁴விஷ்யதி ॥ 23॥
அத: பரமஹம் வக்ஷ்யே கவசம் ச பராத்பரம் ।
ரக்ஷாகரம் மஹாமந்த்ரம் த்ரைலோக்யமங்க³ளாபி⁴த⁴ம் ॥ 24॥
ப்ரணவோ வாக்³ப⁴வோ மாயா தத:ஸத்³ய:ஸநாதநீ ।
ஸ்தி²ரா மாயா தத: காமோ லஜ்ஜாயுக்³மம் தத: பரம் ॥ 25॥
ஏஷ நவாக்ஷரோ மந்த்ர:ஸர்வாஶாபரிபூரக: ।
அக்³நிஸ்தம்ப⁴ம் ஜலஸ்தம்ப⁴ம் வாயுஸ்தம்ப⁴ம் தத: பரம் ॥ 26॥
ப³ஹு கிம் கத்²யதே தே³வி ! த்ரைலோக்யஸ்தம்ப⁴நம் ப⁴வேத் ।
கர்ஷயேத³கி²லம் தே³வி ! ஶோஷயேத³கி²லம் ஜக³த் ॥ 27॥
மோஹயேத³கி²லாந் லோகாந் மாரயேத் ஸகலம் ஜக³த் ।
வஶயேத் ஸர்வதே³வாதீ³ந் ரு’துபே⁴தே³ மஹேஶ்வரி ! ॥ 28॥
ஸர்வரக்ஷாகரோ மந்த்ர:ஸாக்ஷாத்³ ப்³ரஹ்ம ந ஸம்ஶய: ।
(நவாக்ஷர மந்த்ர: ௐ ஐம் ஹ்ரீம் ௐ க்ரீம் ஹ்லீம் க்லீம் ஹ்ரீம் ஹ்ரீம்)

॥ கவசஸ்தோத்ர ॥
ஶிகா²யாம் ப்ரணவ: பாது ஶிரஸி வாக்³ப⁴வ: ப்ரியே ! ।
ப்⁴ரூமத்⁴யே ரக்ஷதே மாயா ஹ்ரு’த³யம் காலிகாऽவது ॥ 1॥
நாபி⁴ம் பாது ஸ்தி²ரா மாயா தத³த: ⁴ காம ரக்ஷது ।
லிங்க³மூலம் பாது லஜ்ஜா யஜுர்கு³ஹ்யே ஸதா³ऽவது ॥ 2॥
கடிம் ப்ரு’ஷ்ட²ம் கூர்பரம் ச ஸ்கந்த⁴ம் கர்ணத்³வயம் ததா² ।
ப்ரணவோ ரக்ஷதே தே³வி ! மாத்ரு’பா⁴வேந ஸர்வதா³ ॥ 3॥
கண்ட²ம் க³லம் ச சிபு³கம் ஓஷ்ட²த்³வயம் தத: பரம் ।
த³ந்தம் ஜிஹ்வாம் ததா² ரந்த்⁴ரம் தத³ந்தே முக²மண்ட³லம் ॥ 4॥
வாக்³ப⁴வோ ரக்ஷதே தே³வி ! பித்ரு’பா⁴வேந ஸர்வதா³ ।
நாஸிகாம் ஹநுயுக்³மம் ச சக்ஷுஷீ ப்⁴ரூயுக³ம் ததா² ॥ 5॥
லலாடம் ச கபாலம் ச சந்த்³ரஸூர்யாऽக்³நிமண்ட³லம் ।
ஸர்வதா³ ரக்ஷதே மாயா ஶக்திரூபே மஹேஶ்வரி ! ॥ 6॥

பா³ஹுத்³வயம் தத:ஸர்வம் பஞ்ஜரம் ஹ்ரு’தி³மண்ட³லம் ।
ரக்ஷதே காலிகாவீஜம் கந்யாரூபேண ஸர்வதா³ ॥ 7॥
உத³ரம் மூலதே³ஶம் ச சண்டி³கே ! த்வம் ஸதா³ऽவது ।
ரக்தம் மாம்ஸம் ததா² மஜ்ஜா ஶுக்ராணி மேத³ ஏவ ச ॥ 8॥
ரக்ஷேல்லஜ்ஜா ஶக்திரூபே ஸகு³ணா பரமா கலா ।
நக²கேஶாநி ஸர்வாணி யஜு: பாது ஸதா³ ப்ரியே ! ॥ 9॥
ஸர்வாங்க³ம் ரக்ஷதே சண்டீ³ஸர்வமந்த்ரம் ஸகீலகம் ।
ஆத்மா பராத்மா ஜீவாத்மா சண்டி³கா பாது ஸர்வதா³ ॥ 10॥
ஸாத⁴நே சண்டி³கா பாது ஸஜ்ஜ்ஞாநம் சண்டி³காऽவது ।
ஸத்ஸங்க³ம் சண்டி³கா பாது ஸத்³யோக³ம் சண்டி³காऽவது ॥ 11॥
ஸத்கதா²ம் சண்டி³கா ரக்ஷேத் ஸச்சிந்தாம் சண்டி³காऽவது ।
பூர்வஸ்யாம் சண்டி³கா பாது ஆக்³நேய்யாம் சண்டி³காऽவது ॥ 12॥
த³க்ஷிணஸ்யாம் ததா² சண்டீ³ஸர்வதா³ பரிரக்ஷது ।
நைர்ரு’த்யாம் சண்டி³கா ரக்ஷேத் பஶ்சிமே சண்டி³காऽவது ॥ 13॥
வாயவ்யாம் சண்டி³கா பாது உத்தரே சண்டி³காऽவது ।
ஐஶாந்யாம் சண்டி³கா பாது ஊர்த்⁴வாத⁴ஶ்சண்டி³கா ததா² ॥ 14॥
சண்டி³கா ரக்ஷதே கந்யாம் ஸுதம் ஸ்த்ரீம் சண்டி³காऽவது ।
ப்⁴ராதரம் ப⁴கி³நீம் ஸர்வம் சண்டி³கா ரக்ஷதே ஸதா³ ॥ 15॥
ப³ந்து⁴வர்க³குடும்பா³நி தா³ஸீதா³ஸம் தத: பரம் ।
ரக்ஷதே சண்டி³கா தே³வீ மாத்ரு’பா⁴வாந்மஹேஶ்வரீ ॥ 16॥
க³ஜவாஜிக³வாந் ஸர்வாந் ஜந்தூநாம் ஸர்வபர்வஸு ।
ரக்ஷதே சண்டி³கா தே³வீ ஸ்வீயபா⁴வேந ஶாம்ப⁴வீ ॥ 17॥
வாஸ்துவ்ரு’க்ஷாதி³கம் ஸர்வம் சண்டி³கா ரக்ஷதே ஸதா³ ।
ஸைந்யம் ஸ்வஸைந்யவர்கா³ணாம் சண்டி³கா பரிரக்ஷது ॥ 18॥
ஶ்மஶாநே ப்ராந்தரேऽரண்யே சண்டி³கா பாது ஸர்வதா³ ।
ராஜத்³வாரே ரணே கோ⁴ரே பர்வதே வா ஜலே ஸ்த²லே ॥ 19॥
அக்³நிவஜ்ராதி³து³ர்யோகே³ விவாதே³ ஶத்ருஸங்கடே ।
சண்டி³கா பாது ஸர்வத்ர யதா² தே⁴நு:ஸுதம் ப்ரதி ॥ 20॥

இதி தே கதி²தம் காந்தே ! த்ரைலோக்யமங்க³ளாபி⁴த⁴ம் ।
த்ரைலோக்யமங்க³ளம் நாம கவசம் பரிகத்²யதே ॥ 21॥
॥ ப²லஶ்ருதி ॥
இத³ம் கவசமஜ்ஞாத்வா ருத்³ரசண்டீ³ம் படே²த்³ யதி³ ।
ஸித்³தி⁴ர்ந ஜாயதே தஸ்ய கல்பகோடிஶதைரபி ॥ 22॥
இத³ம் கவசமஜ்ஞாத்வா சண்டீ³பாட²ம் கரோதி ய: ।
விபரீதம் ப⁴வேத் ஸர்வம் விக்⁴நஸ்தஸ்ய பதே³ பதே³ ॥ 23॥
தத³நந்தம் ப⁴வேத் ஸர்வம் கவசாத்⁴யாயமாத்ரத: ।
தா⁴ரணே கவசம் தே³வீ ப²லஸங்க்²யாப்ரபூரகம் ॥ 24॥
தத்ரைவ கவசம் தே³வி !ஸர்வாஶாபரிபூரகம் ।
பஞ்சவக்த்ரேண கதி²தம் கிம் மயா கத்²யதேऽது⁴நா ॥ 25॥
பூ⁴ர்ஜே க³ந்தா⁴ஷ்டகேநைவ லிகே²த் து கவசம் ஶுப⁴ம் ।
ஸமந்த்ரம் கவசம் தே³வி !ஸ்வமந்த்ரபுடிதம் தத: ॥ 26॥
கோ³த்ரம் நாம தத: காமம் புநர்மந்த்ரம் லிகே²த் ப்ரியே ! ।
அஷ்டம்யாம் ச சதுர்த³ஶ்யாம் பக்ஷயோருப⁴யோரபி ॥ 27॥
ப்ராணப்ரதிஷ்டா²மந்த்ரேண ப்ரதிஷ்டா²ம் குருதே தத: ।
பூஜயேத்³ விதி⁴யுக்தேந பஞ்சாங்க³ம் தத³நந்தரம் ॥ 28॥
ஏவம் தே தா⁴ரயேத்³ யஸ்து ஸ ருத்³ரோ நாத்ர ஸம்ஶய: ।
கண்டே² வா த³க்ஷிணே பா³ஹௌ ஹ்ரு’ந்நாபி⁴கடிதே³ஶத: ॥ 29॥
யோஷித்³ வாமபு⁴ஜே த்⁴ரு’த்வா ஸாக்ஷாத் காலீ ந ஸம்ஶய: ।
த⁴நம் புத்ரம் ஜயாரோக்³யம் யத்³ யந்மநஸி காமத³ம் ॥ 30॥
தத்தத் ப்ராப்நோதி தே³வேஶி ! நிஶ்சிதம் மம பா⁴ஷிதம் ।
ந ஸந்தே³ஹோ ந ஸந்தே³ஹோ ந ஸந்தே³ஹ: கதா³சந ॥ 31॥
தே³யம் ஶிஷ்டாய ஶாந்தாய கு³ருப⁴க்திரதாய ச ।
ஶக்தித்⁴யேயா: ஶக்தரதா: ஶக்திப்ராணா:ஸதா³ஶயா: ॥ 32॥
ஏவம் தல்லக்ஷணைர்யுக்தம் கவசம் தீ³யதே க்வசித் ।
நித்யம் பூஜா ப்ரகர்தவ்யா கவசம் பரமம் ஶிவே ! ॥ 33॥

அஶக்தௌ பரமேஶாநி ! புஷ்பதூ⁴பம் ப்ரதா³பயேத் ।
தஸ்ய தே³ஹே தஸ்ய கே³ஹே சண்டி³கா த்வசலா ப⁴வேத் ॥ 34॥
க²லே து³ஷ்டே ஶடே²மூர்கே² தா³ம்பி⁴கே நிந்த³கே ததா² ।
ஶக்திநிந்தா³ம் ஶக்திஹிம்ஸாம் ய: கரோதி ஸ: பாமர: ॥ 35॥
ஏதேஷாம் பரமேஶாநி !ஸுக்ரு’திர்ந கதா³சந ।
ந த³த்³யாத் கவசம் தே³வி ! யதீ³ச்சே²தா³த்மநோ ஹிதம் ॥ 36॥
த³த்தே ச ஸித்³தி⁴ஹாநி:ஸ்யாத்³ த³த்தே ச ஶிவஹா ப⁴வேத் ॥ 37॥
॥ ஶ்ரீருத்³ரயாமலதந்த்ரே ஶ்ரீபார்வதீரஹஸ்யே த்ரைலோக்யமங்க³ளம்
நாம ருத்³ரசண்டீ³கவசம் ஸம்பூர்ணம் ஶுப⁴ம் பூ⁴யாத் ॥

